
Annotatsiya.  Maqolada biologiya ta’lim yoʻnalishida axborot texnolgiyalari fanini 

yoʻnalishga mos holda, ya’ni integratsiyalashgan usulda oʻqitish haqida fikr  yuritilgan.  Kirish  

qismida  mavzuning  dolzarbligi  keltirilgan.  Mavzuga  oid adabiyotlarning tahlili  boʻlimida 

axborot texnologiyalarini oʻqitish  boʻyicha olib borilgan tadqiqotlar tahlil qilingan.  Tadqiqot 

metodologiyasi boʻlimida  biologiya  ta’lim  yoʻnalishida  axborot  texnolgiyalari  fanini  

integratsiyalashgan  usulda oʻqitish  boʻyicha  asosli  ma’lumotlar  berilgan.  Nazariy  izlanishlar  

va  amaliy ishlanmalar  asosida  oʻqitish  metodlaridan  foydalanishni  tasdiqlash  uchun 

pedagogik  tajriba-sinov  ishi  tashkil  etilgan,  olingan  natijalar  keltirilgan  va talabalarning  

oʻzlashtirish  samaradorligi  qanchaga  oshganligi  taqdim  qilingan. Xulosa qismida biologiya va 

axborot texnologiyalari fanlarini integrasiyalashgan usulda oʻqitish ahamiyati bayon qilingan. 

Kalit  soʻzlar.  Media,  multimedia,  gipermatn,  ergonomik  talablar, illyustrasiyalar, 

refleksiya, virtual reallik, autizm, fobiyalar. 

 

Annotation:  The article is devoted to the integrated teaching of information technology in 

biological education. The introduction emphasizes the relevance of the topic. The literature review 

section analyzes research on information technology training.  The  Research  Methodology  

section  provides  basic  information  on integrated teaching in information technology in biology 

education. Pedagogical experiments were carried out to test the use of teaching methods based on 

theoretical research  and  practical  developments,  the  results  were  presented  and  

effectiveness of students' assimilation of knowledge was presented. The final section describes  the  

importance  of  integrated  teaching  in  biology  and  information technology. 

Keywords.  Media,  multimedia,  hypertext,  ergonomic  requirements, illustrations, 

reflection, virtual reality, autism, fhobias. 

 

Kirish.  Uzluksiz  ta’limning  sifat  va  samaradorligini  oshirishda  zamonaviy 

axborot  texnologiyalaridan  foydalanish  yaxshi  samara  beradi.  Axborot 

texnologiyalari  asosida  oʻquv  jarayonida  ijodkorlik,  turli  koʻrinishdagi  elektron 

oʻquv  qoʻllanmalarni  yaratish  va mustaqil oʻqish  uchun  keng    imkoniyatlar 

berish bilan bir qatorda,  jarayonlarni modellashtirish  yordamida  oʻqitishning yangi 

shakl va uslublarini ishlab chiqishga  imkoniyat yaratadi [1]. 

Hozirgi kunda informatika va axborot texnologiyalari boʻyicha ixtisoslashgan 

yoʻnalishlarda ta’lim oluvchilar  bu  yoʻnalishda yetarlicha  bilim va koʻnikmalarga 

ega boʻlishi uchun keng imkoniyatlar yaratilgan.  Nomutaxassis ta’lim yoʻnalishlari 

talabalariga axborot texnologiyalarini tegishli mutaxassisliklari doirasida joriy etish 

koʻrinib  turgan  masalalar  sirasiga  kiradi.  Bundan  kelib  chiqadiki,  nomutaxassis 

ta’lim yoʻnalishlari talabalari  qoʻyilgan  muammolarni yechishda zamonaviy 

axborot texnologiyalaridan foydalanishni bilishlari  hamda tatbiq etishlari    lozim.  

Bu degan soʻz, nomutaxassis ta’lim yoʻnalishlarida «Informatika va axborot 

texnologiyalari» fanini  mutaxassislikka  yoʻnaltirilgan  holda  oʻqitishni  tashkil  

etish  maqsadg a muvofiq. Buning uchun «Informatika va axborot texnologiyalari» 

fanini oʻqitishda nomutaxassislik   yoʻnalishidagi  fanlarning  mazmuniga   mos  

keladigan  oʻquv  va ishchi dastur yaratish lozim [5]. 

Ta’kidlangan  usul  asosida  oʻquv  jarayonini  tashkil  etish  bugungi  kunda  

dolzarb muammolardan hisoblanadi. 

Tadqiqot  metodologiyasi.  Biologiya  ta’lim  yoʻnalishida  axborot 

texnologiyalari  fanini  samarali  oʻqitish  uchun  biologiya  fanidan  olingan  

bilimlar asosida,  integrasiyalashgan  usulda  darslarni  tashkil  etish  lozim.  Unda  

kompyuter sinfida oʻtkazilishi uchun bir qator amaliy mashgʻulotlar yoki dars 

fragmentlari, shu bilan birga biologiya yoʻnalishi boʻyicha axborot texnologiyalarini 

oʻqitish uchun biologiyadan masalalar tuzish kerak.  

Biologiya ta’lim yoʻnalishida “Axborot texnologiyalari” fanini oʻqitish  uchun 

quyidagilarga amal qilish lozim:  

1.  “Axborot  texnologiyalari”  fanini  mutaxassislikka  yoʻnaltirib  oʻqitish.  

Buning  uchun  amaliy  mashgʻulotlar  ishlab  chiqamiz,  “Axborot  

texnologiyalari”  

darsida foydalanish uchun biologiyadan masalalar toʻplaymiz.  

2.  Biologiyani  oʻqitishda  “Axborot  texnologiyalari”  darslarida  olingan 

koʻnikmalardan  foydalanamiz.  Masalan,  referatlar  va  ma’ruzalar  uchun  matn 

muharriridan, grafiklar qurish va hisob-kitobli masalalarni yechish uchun elektron 

jadvallardan foydalanish. 

Bularning  barchasi  fanlarni  oʻrganish  uchun  motivatsiyani  oʻstiradi,  ikkala 

fanga ham  qiziqishni  oshiradi, kompyuterdan  amaliyotda  foydalanishga  

oʻrgatadi. 

Axborot  texnologiyalaridan  foydalanish  oʻquvchilarni  biologik  jarayon  va 

hodisalarni  kompyuterda  modellashtirish  asoslari  bilan  tanishtiradi.  Masalan, 

«Yurak  ishi»  mavzusini  oʻrganishda  jismoniy  yuklamani  yurakning  funksional 

imkoniyatlariga ta’siri jarayonini modellashtirish mumkin.  

Modellashtirish  oʻrganilayotgan  obyektni  yaqqol  tasavvur  etishga  va 

oʻquvchilarda  oʻqitishning  bunday  shakliga  qiziqishni  oshirishga,  jarayonlarni 

dinamikada  oʻrganish  esa  oʻquv  materialini  chuqurroq  oʻzlashtirishga  yordam 

beradi.  

Biologiya  ta’lim  yoʻnalishida  “Axborot  texnologiyalari”  fanini  oʻqitishda 

biologik  jarayonlardan  foydalanish  darslarni  yanada  mazmundor,  koʻrgazmali  

va qiziqarli qiladi. Bu esa zamonaviy ta’lim uchun juda muhimdir .  

“Axborot texnologiyalari”  fanining «Elektron jadvallar va ular bilan ishlash» 

mavzusida Microsoft Excel elektron jadvali, uning ishchi oynasi, unda formula va 

funksiyalar bilan ishlash, hujjatlarni yaratish, saqlash va yuklash, oddiy jadvallarni 

hosil  qilish,  asosiy  statistik  va  matematik  funksiyalar,  diagramma  va  

grafiklarni hosil qilish boʻyicha bilim va koʻnikmalarga ega boʻlishi lozim.  Talab 

qilingan bilim va koʻnikmalarga ega boʻlish uchun ularga oʻz mutaxassisliklariga 

mos masala va topshiriqlar berish yaxshi samara beradi.   

Shu  fikrlardan  kelib  chiqib,  ikkita  fandan  bilim  va  koʻnikmalarni  sintez 

qilishning  samarali  shakli  boʻlmish  kompyuter  texnologiyalaridan  foydalanib 

biologik masalalarni elektron jadvallardan foydalanib yechishni koʻrsatamiz [2]. 

1-masala.  Oʻz-oʻzidan  kamayish  natijasida  oʻrmonda  1  gektar  maydonga 

daraxtlarning toʻgʻri keladigan soni: 20 yillik daraxtlar orasida –  6720 ta, 40 

yilliklar orasida  –  2380 ta, 60 yilliklar orasida  –  1170 ta, 80 yilliklar orasida  –  

755 ta, 100 yilliklar orasida – 555 ta, 120 yilliklar orasida esa 465 taga teng. Yoshi 

oshgan sari oʻrmonda daraxtlar sonining kamayishi grafigini chizing. 

 
2-masala.  Tajribalardan  birida  parazit-hasharotlar  xona  pashshasining 

pupariya-gʻumbagini topib ularga oʻzlarining tuxumlarini yuqtirishgan. Tajribaning 

turli variantlarida 40 parazitga gʻumbaklarning turlicha soni: 25, 50, 100, 200 va 

300 taklif  etilgan.  Zararlangan  gʻumbaklar  soni  mos  ravishda:  18,  32,  48,  54,  

62. Zararlangan  gʻumbaklar  sonining  qurbonlar  soni  oshishiga  bogʻliqlik  

grafigini chizing. 

Biologiya  yoʻnalishida  ta’lim  oluvchi  talabalar  “Axborot  texnologiyalari” 

fanidan berilgan biologiyaga  oid masalalarni yechish jarayonida birinchi navbatda 

fan  boʻyicha  yetarlicha  bilim  va  koʻnikmalarga  ega  boʻladilar,  ikkinchidan 

mutaxassisliklari  boʻyicha  olgan  bilim  va  koʻnikmalari  asosida  malakalari 

rivojlanadi. Tahlil va natijalar. Nazariy izlanishlar va amaliy ishlanmalar asosida 

oʻqitish metodlaridan  foydalanishni  tasdiqlash  uchun  pedagogik  tajriba-sinov  

ishi  tashkil etildi.  Samarqand davlat universitetining  biologiya  fakultetida tajriba-

sinov tashkil qilindi.  Biologiya  fakultetida  (101-, 102-guruh)  tajriba-sinov va  

(105-, 106-guruh) nazorat guruhlari tanlab olindi. Tajriba-sinov guruhlarida 

mashgʻulotlar biologiya va axborot texnologoyalari fanlarini integratsiyalagan 

usulda, nazorat guruhlarida esa an’anaviy usul bilan olib borildi.   

“Axborot  texnologiyalari”  fanining  nazariy  va  amaliy  mashgʻulotlarida 

oʻtkazilgan nazoratlar quyidagi natijani berdi. 

Oʻtkazilgan  pedagogik  tajriba-sinov  natijalarini  tahlil  qilishda  Oʻzbekiston 

Respublikasi  Oliy  va  oʻrta  maxsus  ta’lim  Vazirligining talabalar  bilimini 

nazorat qilish reyting Nizomi asos qilib olindi.  

 
bu yerda, M – talabalar soni, Ki – i-chi talabaning nazoratdan olgan bali,  

i=1M Z – nazorat boʻyicha oʻrtacha ball. 

 
1-rasm. “Axborot texnologiyalari” fanidan oʻtkazilgan tajriba-sinov natijalari. 

Natijadan  koʻrinib  turibdiki,  biologiya  va  axborot  texnologoyalari  fanlarini 

integratsiyalagan usulda dars oʻtgandan soʻng tajriba -sinov guruhlarida oʻtkazilgan 

nazoratlar talabalarning oʻzlashtirishini 11-14 foizgacha oʻsishiga olib keldi.  

Xulosa  va  takliflar.  Xulosa  qilib  aytganda  bunday  usulda  darslarni  

tashkil qilish  talabalarda  oʻquv  materiallari  boʻyicha  amaliy  koʻnikmalarni  

samarali shakllantirishga, mavzuning mazmunini toʻlaroq ochib berishga, tushunib 

yetishga hamda ikkala fan boʻyicha ham bilimlarni mustahkamlashga imkoniyat 

yaratadi. Biologiya  va  axborot  texnologiyalari  fanlarining  integratsiyalashuvi 

talabalarga  alohida  yondashish  imkonini  beradi.  Shu  bilan  birga  ta’limni 

differensiasiyalashtirish  (tabaqalashtirish)ga  ko‘maklashadi.  Biologiya  ta’lim 

yo‘nalishlarida  axborot  texnologiyalari  fanining  integratsiyalashuvi  o‘quv 

jarayonini  ham  o‘qituvchi,  ham  talaba  nuqtai  nazaridan  qaraganda  samaraliroq 

tashkil qilish imkoniyatini beradi. 

